
Ụmị  
Nka nkụzi bụ ụzọ dị iche iche onye nkụzi ga-ewebata n’ịkụzi ihe iji mee ka uche ụmụakwụkwọ 

dịrị n’ihe ọ na-akụzi ma ghọta ya nke ọma. Nchọcha a wepụtara ụdịrị nka dị iche iche ndị 

nkụzi na-ewepụta iji kpalie mmụọ ụmụakwụkwọ isonye n’ọmụmụ asụsụ Igbo. Onye nchọcha jiri 
sọvee nkọwa were mee nchọcha. Ọ họọrọ ụlọakwụkwọ iri n’ime ụlọakwụkwọ iri atọ na abụọ dị 

na Nsụkka. Ọ bụkwa ndị sekọndịrị nta nke abụọ (JS11) ka o jiri mee nchọcha, ya na ndị nkụzi 

ha. Onye nchọcha jikwa ajụjụ nchọcha atọ were mee nchọcha iji were chọpụta ihe gbasara 

isiokwu nka nkụzi ndị nkụzi na-ewebata na nkụzi asụsụ Igbo ma marakwa ma ọ na-eme ka 
ụmụakwụkwọ nwee mmasị n’ọmụmụ asụsụ Igbo. Marakwanụ ma ndị nkụzi ọ na-ewebata nka 

ma ọlị na ụdịrị ha na-ewebata nke na-eme ka ụmụakwụkwọ nwee mmasị n’ọmụmụ asụsụ Igbo.a 

chọpụtara na nka na-eme ka ụmụakwụkwọ nwee mmasị bụ egwuregwu na kwunkwugha, ijikọ 
ụmụakwụkwọ na nnwale, nakwa ngụpụta. Onye nchọcha tụnyekwara aro ka ndị isi 

ụlọakwụkwọ gbaa mbọ hụ na a na-enwe nnyocha ụlọ mgbe na mgbe iji hụ na ndị nkụzi Igbo 

na-eji nka nkụzi dabara adaba ka ụmụakwụkwọ na-enwe mmasị ime Igbo na sekọndịrị nta 

 
Igodookwu: Amụmamụ, Asụsụ Igbo, Nka Nkụzi, Ọmụmụ, Sekọndịrị nta 

 

Mkpọlite 
 Amụmamụ bụ ihe nke na-egosi mmadụ ụzọ ọ ga-eso. Amụmamụ bụ ịkụziri mmadụ ezi 

echiche, inwe mmasị, inye aka, inye ụwa ezi ụzọ nke ga-eme ka mmadụ nwee ike inwe 

mgbanwe ma baara obodo uru. Site n’amụmamụ, a na-esite na agbụrụ na agbụrụ zie mmadụ ezi 
ụzọ. Amụmamụ abụghị naanị ka nwata mụta akwụkwọ kama ọ bụkwa ka mmadụ chee ezigbo 

echiche, ma nwekwaa nghọta ya na afọ ojuju. Amụmamụ bụ ntọala amamiihe nke mmadụ ọ 

bụla kwesịrị inwe maka ọganiihu obodo nakwa obodo ito eto. Ọ bụ ya ka Ezeomeke (2014) jiri 

kọwaa na obodo niile na-aga n’ihu bụ obodo nwere ezi mmụta. Nke a kpatara na amụmamụ dị 
mkpa nye obodo ọbụla maka na onye amaghị ihe nọ n’ọchịchịrị Obodo agaghịkwanụ eto ma 

ọbụrụ na obodo ahụ enweghị mmụta. Nke a bụ eziokwu n’ihi na obodo ọbụla na-aga n’ihu, I 

lee anya n’obodo ahụ a ga-ahụ na ndị maara ihe nọ n’obodo ahụ maka na amụmamụ na-eweta 
mmụta ya na nghọta, akaọrụ, nkwenye, nnabata nakwa ezi agwa nye obodo. Ọ bụ nka nkụzi 

onyenkụzi webatara na nkụzi ya ga-eweta mgbanwe a. Nka nkụzi gụnyere: ịkọ akụkọ, 

mkparịtaụka, nkụzi, mgbazi ụzọ, ajụjụ were dịrị gawa. Ọ bụ nke a ga-eme ka ụmụakwụkwọ na-
esonye ma ọ bụrụ na onyenkuzi na-ewebata ya mgbe ọ na-akụzi ihe ma na-etinye ya n’ezi 

usoro okwesiri ịdị na nkụzi ọ na-akụzi n’asụsụ Igbo. 

 Asụsụ Igbo bụ asụsụ a na-asụ na mpaghara ọwụwa anyanwụ Naịjiria ebe a na-ahụ ndị 

Igbo dịka: Abia, Anambra, Ebonyi, Enugu nakwa Imo steeti. O nwekwara ndị ha na steeti ndị a 
gbakwara agbataobi bụ ndị na-asụkwa asụsụ Igbo dị ka: Benue, Cross Rivers, Delta, Kogi, 

Rivers nakwa Bayelsa. Obodo ndị a ha na ndị Igbo gbara agbataobi na-asụtụ Igbo mana Igbo ha 

egheghị eghe (Obayi, 2021). Asụsụ Igbo bụ otu n’asụsụ atọ e wepụtara ka e jiri na-akụzi ihe 
n’ụlọakwụkwọ, majirikwa ya azụ ahịa ma na-asụkwa ya n’ụlọ ọgbakọ omebeiwu na gọọmenti 

etiti Naijiria. Asụsụ Igbo nwere olundị dị iche iche ma ha niile bụkwa asụsụ Igbo. Ndị ọbụla 

na-aghọta nke ha nke ọma ma ọ na-abakwara ha n’ihe. Mana ndị Igbo nwere asụsụ nke ha 

nwere nkwekọrịta ka ọ bụrụ asụsụ nzurọha maọbụ Igbo izugbe. Ọbụ Igbo izugbe a ka e ji akụzi 
ihe n’ụlọakwụkwọ dị iche iche ma jirikwa ya na-ede akwụkwọ. Nkụzi bụ ụzọ e si eme ka onye 

ọzọ mara ihe. Ọ bụ ụzọ e si egbo mkpa mmadụ, eme ka mmadụ ghọta ihe ya naimekwa ka 

mmadụ nwee mmasị. Ọ bụ ụzọ e si enyefe amamiihe, nghọta nakwa uche n’aka onye ọzọ site 
n’agbụrụ ruo agbụrụ ọzọ. Ọ bụ ya ka Obayi na Ezema (2020) jiri kọwaa na ọ bụ ụzọ e si n’aka 

onye maara ihe agbazigharị mmadụ ụzọ. Azọr (2017) na-ahụta ya ka mmadụ ịkpachapụ aka 
n’anya bufee amamihe o nwere, ya na nghọta ya nye onye amaghị site n’usoro dị iche iji 

gbanwee omume, ga-eme ka onye ahụ nwee ezi nghọta.Nkụzi bụ ihe a na-eji nwayọọ nwayọọ 

jiri nka na usoro dị iche iche ma mee ka onye amaghị ihe mara ihe. Obayi na Ugbor (2024) na-

akwadokwa na nkuzi bụ ngakọ echiche site n’usoro dị iche iche na-ele anya ebe maọbụ uru ga-
apụta na nkuzi ahụ. Ọmụmụ n’aka nke ya wee bụrụ ụzọ nghọta amamihe na akaọrụ site na 

nkụzi onyenkụzi kụziri. Ọ bụ ụzọ na-eweta mgbanwe na ndụ mmadụ maọbụ na ndụ onye a na-

akụziri. Nke a na-abịakwa mgbe e nwere nghọta n’aka onye na-amụ ihe, a ga-ahụkwa 
mgbanwe n’omume, akparamagwa nakwa ihe ndị ọzọ a tụrụ anya na ọ ga-adị. Mmụta 

nwekwara ike ịbịa mgbe e nwere mgbanwe na nkwenye, echiche, omume, ọrụaka, nchọpụta, 

mmụta na ndị ọzọ. Ọzọkwa ọmụmụ na-egosipụtakwa mgbanwe tọrọ atọ nke na-eme ka e nwee 
mmasị. Mmasị bụ ihe dị mkpa n’ọmụmụ.Mmadụ kwesịrị inwe mmasị tupu o bilie ime ihe ọ 

bụla. Ọ bụrụ na mmadụ enweghị mmasị n’akwụkwọ, ọ gaghị abịa gụwa akwụkwọ ka ọ mụta 

ihe. Ọ bụrụ na mmadụ enwee mmasị n’imụ ihe, oge ahụ ka ọ ga-adị mfe ma kwekwaa omume 

ịkụzi na ịmụ ihe. N’otu aka ahụ, Longman kọwara mmasị dị ka mkpebi na mmetụta nke 
mmadụ na-enwe tụmadị mgbe ọ na-egosipụta n’omume onye ahụ. Ọ bụ nke a ga-eme ka 

mmadụ kwenye, nwee olile anya ma ọ bụ jụ n’ihe a na-ekwu maka ya. Mmasị na-emetụta 

mkpebi mmadụ nakwa echiche mmadụ n’ihe ọ bụla nke na-eweta mkpali. Ya mere mmasị bụ 
ka mmadụ si wee nghọta na ihe ọ na-ahụ n’anya, ọbụghị na o si onye ahụ n’ọbara maọbụ na o 

si na chi ma ọ bụ mburupụtaụwa. Mmasị bụ mgbamonwe dị ezigbo mkpa n’ọmụmụ asụsụ Igbo. 

Ọ bụ mmasị ga-eme ka mmadụ chefuo ihe nakwa onye ọ bụ ma wetuo onwe ya n’ala ịmụ asụsụ 
ala nna ya. Ọ bụ ya ka Eze & Ezeakụ (2023) jiri kọwaa na ọ bụ mmasị na-eme ka mmadụ were 

kaa ma onye ọmụụ ọ ga-eme nke ọma ka ọ bụ na ọ gaghị eme nke ọma site n’oge na uchu onye 

ahụ na-etinye n’ọmụmụ ya. O bụ  ya ka ndị nkụzi ga-eji na agba mbọ ịhụ na  nka nkụzi na-

agbanwe iji na-ewuli mmọọ ụmụakwụkwọ ka ha na-enwe mmasị ịmụ ihe. 
 Nka bụkwanụ agwa niile onyenkụzi na-ezipụta mgbe ọ na-akụzi ihe iji mee ka nkụzi ya 

bamie ụmụakwụkwọ n’ụbụrụ ka ha were nwee nghọta. Ọ bụkwa anwansị maọbụ agwa niile 

onyenkụzi na-ewebata dị ka: ide ihe na mgbo odee, mkparịtaụka, ajụjụ, ọsịsa, ejije, otuto ma ọ 
bụ ọjịjaike, akụmaka nakwa ndị ọzọgasị. Nka ndị a niile ga-adabarịrị n’isiokwu onyenkụzi na-

akụzi ka o were wulie mmụọ ụmụakwụkwọ elu. Ọ bụ mpụta ihe nke ihe omume nye isiokwu 

ewepụtara ka a tụlee. Ọ bụ usoro nke e wepụtara ka a gbasoo ma jiri ya gosipụta ebumnuche 

onyenkụzi iji mee ka nkụzi ya baa ụmụakwụkwọ n’ụbụrụ ka ha were ghọta ya nke ọma ka o 
nwee ike dịgide n’ime mmadụ. Ndịgide bụ okwu metụtara mmụta nke bụ na ihe ọbụla nwata 

akwụkwọ mụtara kwesịrị idịgide na ndụ ya. Ọ bụ nke a ga-eme ka nwata ahụ nwee mmasị ịmụ 

ya gaa n’ihu. Onye nchọcha nwekwara nkwenye na nchọcha a ga-ewepụta nka ọgbara ọhụrụ 
nke ga-eme ka mmasị ụmụakwụkwọ na-enwe n’ọmụmụ asụsụ Igbo na Nsukka dịgide n’ihi 

mmasị ha nweregbasara ọmụmụ asụsụ Igbo. Ụmụakwụkwọ na-ada Igbo nke ukwu n’okpuru 

ọchịchị Nsukka. Nke a gosipụtara n’ule Basic Education Certificate Examination (BECE) ha 
lere n’afọ ole na ole garala aga. Ndị mmadụ na-ekwu na ọ bụ ndị nkụzi amaghị akụzi ihe mana 

nke a nwere ike ọbụchaghị eziokwu n’ihi na ọtụtụ ihe nwere ike ịkpata ya dị ka mmasị nwata 

akwụkwọ mana dị ka onye nchọcha na-etinye ya n’ụdị nkọwasị ileba anya ịmata ihe ga-eme ka 

nka nkụzi dịgịde ka ụmụakwụkwọ nwee mmasị n’ọmụmụ asụsụ Igbo n’okpuru ọchịchị Nsukka. 
Mbunuche nchọcha a bụ inyocha ma chọpụta nka nkuzi ndị nkuzi ji akụzi ihe nke mere na 

ụmụakwụkwọ anaghị eme nke ọma n’asụsụ Igbo, na sekọndịrị nta nke abụọ dị n’okpuru 

ọchịchị Nsukka. Nchọcha a lebakwara anya n’ihe ndị a: 
1. Ma nka nkụzi ọ na-eme ka ụmụakwụkwọ nwee mmasị n’ịmụ asụsụ Igbo.  

2. Ịchọpụta nka nkụzi na-eme ka ụmụakwụkwọ nwee mmasị ịmụ Igbo.  

3. Ịchọpụta ka ndị nkụzi si e ji nka nkụzi akụziri ụmụakwụkwọ ihe. 
 

Ajụjụ nchọcha 

Ajụjụ nchọcha ndị a ka ajụrụ iji chọpụta nke bụ eziokwu gbasara isiokwu a:  

1. Kedụ nka nkụzi ndị nkụzi Igbo n’okpuru ọchịchị Nsukka ji akụzi ihe nke na-eme ka 

ụmụakwụkwọ nwee mmasị n’ịmụ asụsụ Igbo.  

2. Kedu nka nkụzi na-amasị ụmụakwụkwọ ịmụ Igbo.  
3. Kedu ka ndị nkụzi si eji nka nkụzi akụziri ụmụakwụkwọ ihe nke na-ewuli mmụọ ha 

elu. 

Ọtụtụ uru ka a ga-enweta ma ọ bụrụ na e mechaa nchọcha a ma depụta ya; ma nchọcha a 

gbadoro ụkwụ n’atụtụ Piaget (1938) na Guthrie (1938). Piaget na-akọwa maka mmasị ịghọta 
ihe akụziri site na ntụgharị uche na itinye ya n’ọrụ. Guthrie na-ekwu nke ya na mmụgharị ahụ 

na ngosi ugboro ugboro ga-eme ka enwee mmụta na nghọta. Atụtụ abụọ ndịa gosipụtara na a 

ga-enwe nkụzi ma otu e si kụzie ya ga-eme ka ụmụakwụkwọ nwee mmasị ịmụ asụsụ Igbo. 
Nchọcha a ga-abakwara ụmụakwụkwọ uru, baara ndị nkụzi, ndị isi ụlọakwụkwọ, ndị nhazi 

kọrịkulum, nakwa ọha na eze uru. Ụmụakwụkwọ ndị nọ na sekọndịrị nta nke abụọ bụ ndị 

enweghị mmasị, ga-ebido nwewe mmasị n’ime asụsụ Igbo site na nka ndị nkụzi ga na-ewebata 
n’ịkụzi ihe. Ndị nkụzi n’aka nke ha ga-amakwa nka na-eme ka ụmụakwụkwọ nwee mmasị ịmụ 

asụsụ Igbo. Ha ewee tinyewe ya n’ọrụ iji mee ka mmụọ ụmụakwụkwọ dị elu n’ọmụmụ asụsụ 

Igbo. 

Ndị isi ụlọakwụkwọ ga-enwekwa ọṅụ n’ihi na ha ga-ama ihe na-aga n’ụlọakwụkwọ ma 
nwekwaa ike itinyere ha anya ka ndị nkụzi mee ihe ha kwesịrị ime. Ndị na-ede kọrịkulum ga-

amakwa otu ha ga-esi hazie kọrịkulum ka ọ daba nke ọma ka ndị nkụzi nwee ike izipụta nka 

nkụzi ha otu o si kwesi. Ọha na eze ga-enwekwa ọṅụ n’ihi naụmụakwụkwọ ga-enwe ike na-
amụ Igbo nwee ike ito eto ma gakwaa n’ihu n’ihi na ụmụakwụkwọ ga-enwewezi mmasị n’ịmụ 

asụsụ Igbo bụ asụsụ ara nne ha. Nchọcha a jedebere n’okpuru ọchịchị Nsukka n’ụlọakwụkwọ 

sekọndịrị nta nke abụọ. Ọ bụkwa ime ka ndị nkụzi na-eme nke ọma na nkụzi ha ji akụzi Igbo na 
sekọndịrị nta nke abụọ ka ụmụakwụkwọ nwee mmasị ịmụ asụsụ Igbo. Nchọcha a gbadoro 

ụkwụ n’atụtụ Piaget (1936) na Guthrie (1938). Piaget na-ekwu na mmadụ na-eji ihe merela 

amụta ihe ma ọ na-aga n’ihu na-eme. Guthrie na-ekwukwa nke ya na a na-akụzi ihe na-

egosikwa ihe yiri ihe a na-akụzi na onye ahụ na-ahụ ya ugboro ugboro dị ka e si akọwa ya na ọ 
gaghị echefu ya ma ọlị. Nke a pụtara na e jiri nka dị iche iche na-akụzi Igbo na-egosikwu ihe a 

na-akuzi site n’iji onyonyoo ma ọbụkwanụ were egwuregwu kuziwe ya na ha ga-enwe mmasị 

n’ihi na ọ gana-agụ ha agụụ ịmụ ihe onye ahụ na-akụzi n’ihi na a na-egosi ha ihe ha na-eme. 
Mgbe e ji ihe a na-ahụ anya akụzi ihe ụmụakwụkwọ ya ọsọọsọ, oge ahụ ha ga-enwekwa 

mmasị. Ihe e mere nchọcha na ya bụ nka. Nka bụ usoro ma ọ bụ ike imejupụta ọrụ ụfọdụ. Ọ bụ 

akụrụ ngwa iji nweta ụsa ngwa ngwa. Nka na-egosikwa ụdịrị omume onyenkụzi na uchu o 

tinyere na nkenke na nkenke iji hụ na a ghọtara ihe ọ na-akụzi. Ọ bụ ya ka Webster(2010) jiri 
kọwaa na nka bụ usoro e ji arụ ọrụ na nka nakwa sayensi ka e wee nweta ebumnobi onye 

nchọcha. Nka dị ka Richards na Redger (2021) si kọwaa ya bụ mmezu ihe kwesịrị ka e mee na 

klaasị ka ihe a chọrọ inweta zuo oke. Emelogu (2019) kọwakwara na ọ bụ ihe na-akpali mmụọ 
ụmụakwụkwọ na-eme ka ha na-enwe mmasị dị ka  (Torty na Offorma,2013) hụtakwara mmasị. 

Nke a bụ eziokwu n’ihi na ọ bụ mgbe mmadụ nwere mmasị ka ọ ga-ege ntị ma nụrụ ihe a na-

akụziri ya. 
 Ụfọdụ ịma atụ iji gosipụta nka bụ: nkwugharị maọbụ nkwunwo, akụkọ, mkparịtaụka, 

nkwulu, mkpọpụta, kwunkwnwo, egwuregwu, ihe omume otu, mmejupụta ohere, ọkọwa okwu, 

oke omee, ajụjụ, mkparịtaụka na ndị ọzọ. Ọ bụ sọvee nkọwa nke gbadoro ụkwụ na nkọwa 

nchọpụta eziokwu banyere ọnụọgụ e nyere, dị ka Nworgu,(2015) siri kọwaa ya. Ọ na-
agbadokwa ụkwụ ịchọpụta nka nkụzi n’ime ka ụmụakwụkwọ nwee mmasị ịmụ asụsụ Igbo na 

sekọndịrị nta nke abụọ n’okpuru ọchịchị Nsukka. Ọ bụkwa n’okpuru ọchịchị Nsukka ka e mere 

nchọcha a. Okpuru ọchịchị a dị n’akụkụ mgbago ugwu na zoonu Nsukka na steeti Enugu. Ndị e 
jiri mee nchọcha a bụ ụmụakwụkwọ ndị nọ na sekọndịrị nta nke abụọ n’okpuru ọchịchị 

Nsukka. Ọnụọgụ ha dị 8468 ebe ndị nkuzi dị 132. Ebe nneta njatụle bụ na Post Primary School 

Management Board (PPSMB) Nsukka. Onye nchọcha họkwaara ụlọakwụkwọ iri n’ime 
ụlọakwụkwọ iri atọ na abụọ e nwere n’okpuru ọchịchị Nsukka. Onye nchọcha họkwaara 

ụmụakwụkwọ asaa n’ụlọakwụkwọ iri ahụ ma họrọ ndị nkụzi iri weta nke pụtara 100 ndị a ga-

eji mee nchọcha. Ọ bụkwa usoro tumbọm tụmbọm ka e jiri mee nke a. Njụmaza ka e jiri were 

mee nchọcha nke isiokwu ya bụ NNNỤNMỊAISN nke nwere nkeji abụọ Nkeji ‘A’ gbasara 

‘onwe’ ebe nkeji B gbasara ihe a na-ekwu gbasara nka dị iche iche na mmasị ana-enwe maka 
ọmụmụ asụsụ Igbo. Ọ bụ akara ntụ anọ dị ka Ekwesiri m ike   akara anọ, Ekwere m, akara atọ, 

Ajụrụ m, akara abụọ na Ajụsiri m ike, otu akara. E nyochakwara ngwa nchọcha a, nke ndị 

ọkachamara n’Edukeshọn nyochara ma nye ntụziaka. Mmadụ abụọ n’ime ha si na Ṅka mmụta, 

ebe otu onye si na Sayensi edukeshon nke Mahadum, Nsukka. E menwokwara ntuziaka ha, iji 
mee nchọcha a. 
 

Ka e siri mee ntụcha:  Onye nchọcha jiri aka ya kee njụmaza ma nakọtakwa ya n’onwe ya ka 

ọ ghara inwe nke a chọrọ achọ. Mkpokọta ọ bụla dị 2.50 gbagowe ka a nabatara mana nke 

pekarịrị 2.50 ka anabataghị. 
 

Nchọpụta 

E mere nchọpụta ma hazie ya na tebulu na tebulu iji gosipụta ihe e nwetara ma jirikwa miin na 
ndịpu n’izugbe wee hazie ya. 

 

Ajụjụ Nchọcha Mbụ: Kedu nka na-eme ka ụmụakwụkwọ nwee mmasị na nkụzi na ọmụmụ 
asụsụ Igbo. 

Tabul nke Mbụ: Ụsa Miin na Ndịpu n’Izugbe Nke Mmasị Ụmụakwụkwọ na Nkụzi na 

Ọmụmụ Asụsụ Igbo 
Ngụ Ndịna EI E A  AI Miin NI Mkpebi 

1 A na m enwe mmasị ịmụ Igbo ma e jiri eserese 

na-akọwapụtara m ihe 

7 19 7 37 1.90 1.1 Ajụrụ m 

2 A na m enwe mmasị ma e were akụkọ na-

akụziri m Igbo 

13 7 37 13 2.30 .98 Ajụrụ m 

3 Aga m enwe mmasị ịmụ Igbo ma ọ bụrụ na e 

tinye redio na egwu otite 

13 19 19 19 2.40 1.1 Ajụrụ m 

4 Ọ bụrụ nae nwee onyonyoo nrụaka, ana m 

enwe mmasị ịmụ Igbo 

13 37 13 7 2.80 .86 Ekwere 

m 

5 Ana m enwe mmasị n’ịmụ Igbo ma a na-enwe 

ngụpụta mbunisi 

13 31 13 13 2.60 .99 Ekwere 

m 

6 Ọ bụrụ na a na-eme Igbo na televishọn ọ ga-

amasị m nke ukwu. 

31 19 13 7 2.90 1.1 Ekwere 

m 

7 Ọ na-amasị m ma  e jiri mkpọpụta dee ka ị 

nụrụ nsụpe okwu Igbo 

25 19 7 19 2.70 1.2 Ekwere 

m 

8 Ana m agụ Igbo ma ọbụrụ na a kọwaa okwu 

edoghi anya na okwu ezuchaghị ezu 

25 31  7 7 3.00 .93 Ekwere 

m 

9 Ọ bụrụ na enye onye ọ bụla ohere ikwu okwu 

na klaasị, ana m enwe mmasị ịmụ Igbo 

31 13 19 7 3.10 1.0 Ekwere 

m 

10 Ana m enwe mmasị ịmụ Igbo ma ọ bụrụ na 

akụrụ ngwa e ji eme Igbo zuru ezu mgbe a na-

kụzi ya 

31 13 19 7 2.80 1.1 Ekwere 

m 

 

Tebul nke mbụ na-egosi na n’ime ndịna iri e depụtara, naanị atọ bụ nke a na-eweghị n’ihi na 

ụsa ha erughị 2.50, mana asaa n’ime ha ka e were n’ihi na ha ruru eru. Ịma atụ: ngụ 1 – 10 miin 

ha bụ 1.9, 2.3, 2.4,2.8, 2.6, 2.9, 2.7, 3.0, 3.1 and 2.8. bido na mbụ ruo na atọ ka a jụrụ ajụ mana 
malite na anọ ruo na iri ka a nabatara n’ihi na ha gafere 2.50. Nke a pụtara na ndịna a niile na-

egosi ihe na-eme ka ụmụakwụkwọ nwee mmasị imụ Igbo. 
 

Ajụjụ Nchọcha nke Abụọ: Kedu nka ndị nkụzi ga-ewebata ka ụmụakwụkwọ nwee mmasị ịmụ 

Igbo? 

Tebul nke abụọ: Miin na Ndịpụ na Izugbe Ndị Nkụzi na nka ha kwesịrị Iwebata Ka 

Ụmụakwụkwọ nwee Mmasị Ịmụ Igbo. 
Ngụ Ndịna EI E A AI Miin NI Mkpebi 

11 Ana m enye ụmụakwụkwọ m ihe ha ga-eme 
n’ụlọ 

5 12 8 5 2.60 .97 Ekwere 
m 

12 Ana m akpọrọ ụmụakwụkwọ m aghọta azaa 5 8 12 5 2.40 .97 Ajụrụ m 

13 Ana m ekpoko ụmụakwụkwọ m ọnụ ma nye 

ha ihe omume 

17 4 5 4 3.10 1.1 Ekwere 

m 

14 Eji m ajụjụ na ọsịsa akụzi Igbo 4 17 4 5 2.70 .92 Ekwere 

m 

15 Eji m nka nkọwa akụzi Igbo 4 13 8 5 2.5 .93 Ekwere 

m 

16 Eji m ntụchi dejuo ahịrịokwu ma m na-akụzi 

Igbo 

5 4 8 13 2.0 1.1 Ajụrụ m 

17 Eji m akụkọ akụzi Igbo 4 17 5 4 2.70 .87 Ekwere 

m 

18 Ana m abịa n’isi n’isi akụziri ụmụakwụkwọ 

Igbo 

4 4 17 5 2.20 .89 Ajụrụ m 

19 Eji m ngosi myiri abụọ abụọ akụzi Igbo 13  8 4 5 2.90 1.1 Ekwere 

m 

20 Eji m eserese akụzi Igbo 4 13 8 5 2.50 .93 Ekwere 

m 
 

Ụsa e nyere n’ajụjụ nke abụọ gosiri na a nabatara ndịna dị na 11, 13, 14, 15, 17, 19, na 20 maka 

na min ha gafere 2.50; ebe ha jụrụ12, 16, na18 n’ihi na miin ha erughị 2.50 maka ya anabataghị 
nke a. 

Ajụjụ nke Atọ: Kedụ ka ndị nkụzi si eji nka nkụzi akụziri ụmụakwụkwọ ihe na-ewuli mmụọ 

ha elu 

Tebul nke Atọ: Ụsa miinna Ndịpu n’izugbe 
21 Eji m nkwupụta nkọwasị akụzi Igbo 8 13 4 5 2.80 1.0 Ekwere 

m 

22 Eji m mkparịtaụka akụzi Igbo 4 17 4 5 2.70 .92 

 

Ekwere 

m 

23 Eji m ngụpụta akụzi Igbo 17 4 4 5 3.10 1.1 Ekwere 

m 

24 Eji m akụkọ akụzi Igbo 8 12 5 5 2.80 1.0 Ekwere 

m 

25 Eji m mkpọpụta akụzi Igbo 13 8 5 4 3.0 1.1 Ekwere 

m 

26 Ana m eme ka ụmụakwụkwọ gbanwee akwụkwọ 

ha mgbe ha dechara ihe ka onye ọzọ maakịa ihe 

ha dere mgbe m na-akụzi Igbo 

4 17 4 5 2.70 .92 Ekwere 

m 

27 Eji m ngụpụta ihe nke ụmụakwụkwọ na-agụ akụzi 

Igbo 

12 8 5 5 2.90 1.1 Ekwere 

m 

28 Eji m kwum kwugharịa akụzi Igbo 4 16 5 5 2.60 .92 Ekwere 
m 

29 Ejikwa m ihe a na-eme na redio akụzi Igbo 13 4 8 5 2.80 1.2 Ekwere 

m 

30 Ana m ekwe ka ụmụakwụkwọ nwee ohere 

ikwugharị ihe ha kwuru adabachaghị 

5 8 12 5 2.40 .97 Ajụrụ m 

31 Ana m enye ohere ma mee mmenwo mgbe m na-

akụzi Igbo 

9 11 5 5 2.90 .99 Ekwere 

m 

32 Ejikwa m tepurekọda akụzi Igbo 12 8 5 5 2.90 1.1 Ekwere 

m 

33 Anakwa m ejikwa ndọrọ ndọrọ akụzi Igbo 4 16 5 5 2.60 .92 Ekwere 

m 
34 Oge ụfọdụ m were onyonyoo kọmputa na-akụzi 

ihe 

13 8 4 5 2.90 1.1 Ekwere 

m 

35 Oge ụfọdụ  ana m eji akụkọ ifo akụzi Igbo 8 4 13 5 2.50 1.1 Ekwere 

m 

 Mkpokọta Miin     2.69   

Ụsa Ajụjụ nke dị na tebul nke atọ: Ndị ọzaa niile 21, 22, 23, 24, 25, 26, 27, 28, 29, 31, 32,33, 
34 na 35 kwenyere n’ihe niile dị na Ndịna ma ọ bụghị Ndịna 30 bụ nke ekweteghị n’ihi na miin 

ya erughị 2.50.  
 

Na nchịkọta 
Na tebul 2 ọzaa ekwteghị n’ajụjụ 12, 16, 18 na 30 bụ nka onyenkụzi kwesịrị iji akụzi asụsụ 

Igbo n’ụlọakwụkwọ sekọndịrị nta nke abụọ. Ajụjụ niile dị na ndịna ruru 2.50 maọbụ karịa 

naanị 12, 16, 18 na 30 n’ihi na ndị erughị 2.50 n’ihi ya, anabataghị ya ma ọlị. Site na nnabata 
miin a, o gosiri na ndị Igbo na-eji ezi nka akụziri ụmụakwụkwọ Igbo na mpaghara Nsukka 

maka na ha na-enye ụmụakwụkwọ ihe omume ha ji ala ụlọ, na-emekwa ka ha na-anọkọ ọnụ 

eme ihe n’otu n’otu. Ha na-ejikwa akụkọ akụziri ha ihe, ya na ndị ọzọgasị. 
 

Mkpokọta ihe a chọpụtara  

Nka ga-eme ka ụmụakwụkwọ nwee mmasị n’ịmụ Igbo bụ: ịkpọpụtara ha ihe ka ha detuo otu ha 

siri ghọta ya ma nụkwa ya. Nke a ga-eme ka ha na-enwe mmasị ige ntị. Ọ ga-emekwa ka ha dị 
nkọ n’ide ihe. Ọ bụrụkwa na e webata igwe onyonyoo na klaasị ọ ga-enye aka ime ka ihe 

ụmụakwụkwọ mụtara digide ha n’isi. Ọ ga-emekwa ka ụmụakwụkwọ na-enwe ike ikwugharị 

ihe ha mụtara mgbe a na-akụziri ha Igbo. Ndị nkụzi ga-agba mbọ hụ na ụmụakwụkwọ na-
ekwugharị ihe ha mụtara na nkuzi nke gara aga iji kpọlite mmụọ ha ma mekwaa ka ọmụmụ 

asụsụ Igbo guzosie ike site na mmasị ụmụakwụkwọ na-enwe n’ọmụmụ asụsụ Igbo.  

